
و سەروای لای من ئەوە گرنگ نییە شیعر درێژ بێت یان كورت؟ سادە بێت یان ئاڵۆز، كێش

هەبێت یان نا؟ بایەخ بەكێشە گەورەكان بدات یان بەكێشە بچووكەكان؟ گرنگ ئەوەیە 

بوونیان هەبێت. روونتر بڵێم: لای من گرنگترین خاڵ لەشیعردا  و تایبەتمەندییشعرییەت

ئەوەیە دوای خوێندنەوەی، یەكەم: هەستبكەیت شیعرت خوێندۆتەوە، دووەم هەستبكەیت شیعری 

كێت خوێندۆتەوە؟ شاعیری سەركەوتوو ئەوەنییە كە چاو دەبڕێتە كۆشكی رازاوەی شاعیرانی 

بەڵكو ئەوەیە كە بیر لەكۆشكێكی تایبەت  پێش خۆی، یان شاعیرانی هاوسەردەمی خۆی،

بەخۆی، یان هیچ نەبێت بیر لەكوخێكی تایبەت بەخۆی دەكاتەوە. شاعیری سەركەوتوو خۆڵی 

 خۆی بەزەعفەرانی خەڵك ناگۆڕێتەوە!

 

 كوردۆ

 

 

 

 

 

 



 كتێبی ژیان بەچیرۆكی ژن و پیاوێك لەباخێكدا دەستپێدەكات!

 ئۆسكار وایلد

 

 

 هەیە، هەر ئەوەندە باشە ئەو دەزووانە نەلەرێنەوە!لەدڵی مرۆڤدا دەزوو 

 چارلز دیكنز

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 بۆنی بەختەوەریی



 

 زۆرجار كە ئێواران دێ

 هەر لە خۆمەوە

 هەست بە خەمبارییەكی زۆر دەكەم

 هەستدەكەم ئەو هاژە هاژە شینەی

 ،لە ئاوی روباران دێ

 دڵنشینەیهەستدەكەم ئەو دەنگە 

 ،لە لەرینەوەی داران دێ

 حەسرەتەكانی مرۆڤم بیردەخەنەوە

 هەوڵدەدەم

 حەسرەتەكان بژمێرم

 نائومێدیی گاڵتەم پێدەكا:

 حەسرەتەكانی مرۆڤ كوانێ)

 ؟!(.لە ژماران دێ

 زۆرجاریش هەستدەكەم

 لەگەڵ هەڵكردنی بای ئێوارەدا

 وخاشبوونیدەنگی ورد

 !دڵی دڵداران دێ

 ئێوارەیەبەڵام ئەم 

 كە پایز ئاوی كردۆتە ژێر هاوینەوە

 من زۆر دڵم خۆشە

 چونكە لەناو خۆمدا:

 وبۆنی هەناسەی تۆ

 لەناو ماڵەكەمدا:



 وبۆنی بەختەوەریی

 لەدەرەوەش:

 !!بۆنی تەڕی باران دێ

 

 

 

 

 

 

 

 تا رۆژی حەشر

 چاوەڕوانی لێبوردنی تۆم

 

 دڵی من چرایەك بوو

 لەناو تەنیاییەكی كوشندەدا

 بوو دەكوژایەوە!خەریك

 بەر لەكوژانەوەی بەچەند چركەیەك

 دڵی ژنێكی میهرەبان

 هات بەهانایەوە!

 و ئەو ژنە میهرەبانەمن

 رۆژگارێكی خۆشمان پێكەوە گوزەراند

 تا ئەو پەڕی دڵكرانەوە

 دڵمان بەیەكتر دەكرایەوە!

 رۆژێكیان من هەڵەیەكم كرد



 چڵێك لە دارە ناسكەكەی دڵی ئەو

 منیش شكێنرابووكە دیار بوو پێش 

 بەو هەڵەیەی من كردم، شكایەوە!

 وژنە میهرەبانەكە رەنجا..

 دڵی من بەجۆرێك

 كەوتە ناو دۆزەخی پەشیمانیی

 كە لەجیاتی فرمێسك

 و زوخاوخوێن

 لەچاوی چكایەوە!

 دڵی من زۆر خەمناكانە

 بەژنە میهرەبانەكەی وت:

 هەتا رۆژی حەشر

 من هەر چاوەڕوانی لێبوردنی تۆ دەكەم

 وخ بەڵام ژنە میهرەبانەكە رۆیشتئا

 بەهیچ جۆرێك

 هیچ وەڵامێكی دڵی منی نەدایەوە!!

 

 

 

 

 

 

 

 



 ژنێك، )با( پرچی تا تا دەكاتەوە

 

 لەناو ئاپۆرەیەكی گەورەدا

 كە پڕە لە ژاوەژاو

 ژنێكی دڵنشین

 وهێدی هێدی دەڕوا

 كزەبایەكی خەمگین

 پرچی تا تا دەكاتەوە..

 تێدەپەڕێتبە تەنیشتی مندا  كاتێ

 وەك ئەوەی ئاگای لە دڵم بێت

 كەچۆن لە خۆشی ئەو

 خەریكە دەبێتە ئاو

 چەند جارێك لادەكاتەوە!

 لەناو خەیاڵی مندا:

 دڵی ئەو دەبێتە كیژۆڵەیەكی نەشمیلانە

 دڵی خۆشم

 كوڕیژگەیەكی قژخاو

 هێشتا دڵی من

 بە تەواوی لەدەرگای نەداوە

 دڵی بێئۆقرەی ئەو،

 دەرگا دەكاتەوە!

 ون داوای ماچ دەكاتدڵی م

 دڵی ئەو گوێی خۆی لێدەخەوێنێت

 دڵی من وەكو شێت



 خێرا خێرا،

 داوا دەكاتەوە!

 دڵی ئەو زۆر زۆر مندڵانە

 تا ئەوسەری بەرائەت هەڵدێت

 دەترسێت ون بێت لەوێ

 و پڕتاوزۆر بەپەلە

 بەرەو لای دڵی من رادەكاتەوە.

 باوەش دەكەن بەیەكتردا

 ئەمجارەیان

 دەبێتە ژنێكی دڵنشیندڵی ئەو 

 دڵی منیش پیاوێكی داگیرساو

 ئێستاش ئەوەتانێ

 ودڵی ئەو لە باوەشی دڵی مندایە

 كزەباكەش بەردەوام

 پرچی تا تا دەكاتەوە!!

 

 

 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 ژنێك، كەدەمزانی ئێوارانێك دێت

 

 ئێستا،

 شەو سەری هەموو دەنگەكانی

 گرتووەلە خەنەی خامۆشیی 

 كەچی لەقوڵایی مندا

 !ی نەی دێ-دەنگی خۆش

 ئێستا،

 هەرچی باخی گەورەی شار هەیە،

 خەویان لێكەوتووە

 كەچی لەناوەوەی مندا

 چپە چپی دڵنشینی

 وقۆخ

 وبەهێ

 !بەی دێ



 ئێستا،

 دیكتاتۆریەتی تاریكیی

 هەموو شوێنەكانی ترساندووە

 كەچی دیوە نادیارەكەی من

 بووە بە حەشاماتێك،

 تیایدا:

 روناكی دەچریسكێتەوە

 روناكی دەبریسكێتەوە

 !روناكی جمەی دێ

 راستیەكەی،

 من دەمێك بوو پێموابوو

 ، ژنێكئێوارانێ

 و لەژێر ترپەی پێیدادێت

 زەمین دەچێتە نێو خەونەوە

 زەمین لەخۆشی هاتنی ئەو

 بۆنی بەختەوەریی

 !و لە هەناسەی دێلەخۆی

 زۆر دەمێك بوو پێموابوو

 ودێت ئەو ژنە

 هەموو گەمەكانی ناوەوەی من قڵپدەكاتەوە

 بەڵام قەت قەت

 ونەمدەزانی ناوی چییە

 ونەمدەزانی خەڵكی كوێیە

 ؟!هەرگیزیش دڵنیا نەبووم، كەی دێ



 

 

 

 

 

 

 

 

 

 

 

 

 بوو؟ ژنێك كە نەمدەزانی كێ

 

 رۆژێكیان چاوم لێبوو

 شاژنێكی نازەنین

 وكە نە ناویم دەزانی..

 ودەناسی..نە ئاینیم 

 بوو؟ نە دەمزانی كێ

 چووە دوكانی ئاوێنەفرۆشێكەوە

 من لەخۆشی ئەو ژنە

 زۆر لە خودا پاڕامەوە

 تاكردمی بە ئاوێنەیەكی گەورە

 لەو جۆرە ئاوێنانەی كەهەستمكرد ژنەكە حەزی لێبوو



 ومنی كڕی

 لەگەڵ خۆیدا بردمیەوە بۆ ماڵێ

 لە دوای تاوێك بینیم

 بەدەم گۆرانی وتنەوە

 بوو گەرمی هەڵپەڕكێسەر

 پاشان هات لەبەردەمی مندا

 و قووت كردەوەخۆی رووت

 كە جەستەیم بینی هەستمكرد

 وبەشی تەمەنێك ناز

 و ژنێتی پێبووجوانی

 چرای مەمكەكانی وەختێ

 لەپڕ چریسكانەوە

 من لە خۆشیدا

 درزێكی بچكۆلانەم تێبوو

 ئای خودایە چەند سەیرە!

 ئەم هەموو ماجەرایە

 دەستی ژنێك روویدالەسەر 

 كە من هێشتا

 ونە ناویم دەزانی..

 ونە ئاینیم دەناسی..

 بوو؟! نەدەمزانی كێ

 

 

 



 

 

 

 

 

 

 

 

 

 

 

 

 

 

 

 

 

 

 

 

 قژی ژنێكی نازدار

 

 لەئێوارەی رۆژێكی بەهاردا

 وخوێنم كەوتە قوڵپدان



 وبووم بە پەپولەیەكی سەرگەردان

 تا ماندوو بووم

 سوڕامەوە بەناو شاردا

 ئۆقرەی نەگرتدڵم 

 فڕیم

 فڕیم

 و دەرانەتا لەو دەشت

 خۆمكرد بەناو قژی ژنێكی نازداردا

 منداڵێك هات

 ویستی هەڵمفڕێنێ

 ژنەكە لەنەغمەیەكی خەمباردا

 بە منداڵەكەی وت:

 نەكەی!))

 روحی پیاوێكی سەرگەردان نییە دەڵێ كێ

 كە لە وڵاتێكی پڕ ئازاردا

 پەناگەیەكی بۆ نەدۆزراوەتەوە

 ۆی تێدا حەشاردا؟((.تاوێك خ

 ئەو ژنە چەند میهرەبان بوو

 ئەو چركەساتەش ئەوەندە جوان بوو

 كە خۆم بینی

 پەپولە بووم

 لەناو قژی ژنێكی نازداردا!!

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 

 خوێنی گەشی پیاوێكی سەودازەدە

 

 ئەم گەردوونە لە دێوێك دەچێ

 كەوتبێتە ناو تۆڕێكی گەورەی

 پەژارەوە..و خەم

 مرۆڤەكان،

 پاڵەوانی نێو خەونە ئاڵۆزەكانی ئەون

 تا جارێك دەگەنە بەردەمی روناكایی

 بەدەیان جار،

 تووڕهەڵدەدرێنە كەنارەوە!

 ئەم دێوە ترسناكە

 كاتێك خەونی ناخۆش دەبینێ



 تووڕە دەبێ

 كە تووڕە بوو

 بەدەم هاوارەوە

 وپەلاماری روحی مرۆڤەكان دەدات

 ودەیانباتلەگەڵ خۆی 

 دەیانخاتە

 و ئازارەوە!ناو ئەشكەنجە

 لێرەوەیە كە مرۆڤەكان

 هەوڵی خۆكوشتن دەدەن:

 هەیانە خۆی دەسوتێنێ

 هەیانە خۆی دەخنكێنێ

 هەشیانە خۆی هەڵدەواسێ بەدارەوە!

 بەڵام من بڕیارم داوە

 و مەمكی ژنێكدالەناو سینگ

 خوێنی خۆم بڕێژم

 چونكە زۆر زۆر دەمێكە

 تابلۆیەكە،حەزم لە 

 تیایدا:

 خوێنی گەشی پیاوێكی سەودازەدە

 دڵۆپ دڵۆپ

 بەگۆی قاوەیی مەمكی ژنێكدا

 بچكێتە خوارەوە!!

 

 



 

 

 

 

 

 

 

 

 

 

 

 

 

 

 

 

 

 

 

 هەرێمێكی یاساخ

 

 بیرتە شەوێكیان بەخەمەوە

 نامەیەكت بۆ نوسیبووم:

 ئەو هاوسەفەرەی كوانێ))



 كە بڕیار بوو

 وخۆی بەدڵم ببەخشێت

 خۆشەویستییەكی مەزنمیدالیای 

 بكاتە یەخەمەوە؟!((.

 منیش بۆم نوسیبووی:

 هیچ مەكە هیچ))

 ((تەنها ناو دڵی خۆتی بۆ بگەڕێ

 وكە گەڕایت

 منت لەناو دڵی خۆتدا بینی

 ودەستت خستە سەر مەمكە بۆنخۆشەكانت

 وتت گوجیلەكەم

 لەباخی دڵم بێتاقەت بووی هەر كاتێ

 وەرە ناو ئەم دوو باخەمەوە!

 وجیلەكەموتت گ

 منیش وەكو زۆرینەی ژنەكانی ئەم وڵاتە

 خاوەنی هەرێمێكی یاساخم

 دوودڵیی بەڵام تۆ بەبێ

 بۆت هەیە بچیتە كونج بەكونجی

 ئەو هەرێمە یاساخەمەوە!!

 چەند خۆشە ئێستا وەكو پیاوێكی مەست

 و هەرێمە یاساخەكەتدالەنێوانی مەمك

 وخەونی دوور دەبینم

 هێدی هێدی

 دڵنشینانەت ئەو بیرەوەرییە



 بیر دەخەمەوە؟!

 

 

 

 

 

 

 

 

 

 

 ژەنەراڵی خۆشەویستیی

 

 رۆژگار گورزبەدەستێكی دڵڕەق بوو

 لەچەند ساڵێكی كەمی

 عومرێكی نازەنیندا،

 چەندین گورزی

 جەرگبڕی لێوەشانم!

 چەندین خەونی

 ولەناو چاوەكانمدا كوشت

 لەچەندین چركەساتی شیریندا،

 دڵە پەرێشانەكەی ئێشانم!

 بەڵام ژیان

 هەرگیز خاڵی نییە لەجوانی



 لەئێوارەیەكی دڵنشیندا،

 ژنێكی دەم بەپێكەنین

 ودەستی خستە نێو دەستمەوە

 وەكو دارێك، روحی راوەشانم!

 كۆمەڵە گەڵایەكی

 لەشێوەی چەند ئەستێرەیەكی زیویندا،

 رژانە سەرشانم!

 وتی: ))ئەگەر شیعر

 حەمە عومەر عوسمانی

 كردووە بەژەنەراڵی پایز

 دەكەم بەژەنەراڵی خۆشەویستیی((.من تۆ 

 هەر لەو ئێوارەیەوە بەڵێ

 ژەنەراڵی خۆشەویستیی()

 وبووە بە نازناو..

 وناو..

 ناونیشانم!!

 

 

 

 

 

 

 

 



 

 

 

 چاوەڕوانیی

 

 چاوەڕوانیی زۆر سەختە

 وەكو ئەوە وایە

 بەسەر جۆلانەیەكی ئاگریینەوە

 ودڵت قوڵپ بدات

 ناچار بیت جۆلانیی بكەیت!

 زۆر سەختە چاوەڕوانیی

 وەكو ئەوە وایە

 شمشێری جەلادێك

 ولەگەردنت نزیك بووبێتەوە

 تۆش خەیاڵی میهرەبانیی بكەیت!

 چاوەڕوانیی زۆر سەختە

 وەكو ئەوە وایە

 لەیەكێك لە زیندانەكانی سنەدا

 وكڵۆم درابێت حەوت دەرگات لێ

 تاسەی سلێمانیی بكەیت!

 و تەنهاتەنها

 سەختتریەك شت هەیە لە چاوەڕوانی 

 ئەویش ئەوەیە:

 كەسێك لە ژیانتدا نەبێت



 چاوەڕوانی بكەیت!

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 

 نەمریی

 

 مرۆڤ ئاوی ناو گۆزەیەكە

 بەسەر شانی خەیاڵەوە

 بەرەو نەمریی دەڕوات

 !، دەڕژێناگاتە جێ وەلێ

 هەیە هەر لەسەرەتا..و

 وهەیە لەناوەڕاست..

 !دەڕژێ، هەشە لە كۆتایی ڕێ

 كەسمان لەم رژانە

 گومانێكمان نەماوە

 بەڵام كاتەكان نازانین،



 و..نازانین ئەمڕۆ كێ

 و..كێ سبەینێ

 ؟، دەڕژێدوو سبەینێش كێ

 مرۆڤ چەند بەدبەختە

 لەوەتی هاتۆتە سەر زەوی

 وەكو ئاوی ناو گۆزەیەك

 كە بەسەر شانی خەیاڵەوە

 بەرەو نەمریی دەڕوات

 !ێو حەسرەتی تێدەڕژئاه

 وەرە

 ژنە میهرەبانەكەی ناو خوێنم

 وەرە..

 و تۆبا من

 واز لەخەونی نەمریی بێنین

 با بڕوا بەو راستییە سادەیە بێنین

 كە نەمریی شتێك نییە

 جگە لەو چركەساتانەی تیایاندا

 !!دڵمان بەختەوەریی لێدەڕژێ

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 



 جەژن

 

 بەیانیانێ

 نوسیبوم:تۆ لە نامەیەكدا بۆت 

 پیرۆزبێت جەژنت لێ

 منیش وتم كوانێ

 ئەمە كەی جەژنی ئێمەیە؟

 ئەی جەژنی ئێمە كامەیە؟-

 ئەوەیە ئێوارانێ-

 و ئیتر نەڕۆیتەوەتۆ بێیت

 بەیەكەوە ماڵێكی بچكۆلانە

 بۆ خۆمان بكەین بە نیشتمانێ

 لەو نیشتمانەدا

 من بەوێنەی منداڵێك

 كە پێشتر نازی بەخۆیەوە نەبینیوە،

 هیچ شتێك، كە

 ...لە ئادابی نازكردن نازانێ

 وبەردەوام داوای ماچت لێبكەم

 !!تۆش بەردەوام بڵێی هانێ

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 مەرگ و ئەوین

 

 مرۆڤ شوشەیەكی بلورینە

 هەر ئەوەندە مەرگ



 !تێپەڕبێت بەلایدا، دەشكێ

 مرۆڤ چڵە دارێكی خەمگینە

 ئەگەر مەرگ

 !دەشكێبەگاڵتەش بایدا، 

 تاكە پەناگەیەك

 كە مرۆڤ هانای بۆ ببات ئەوینە

 ئەوین،

 تاكە شوێنی سەر رووی زەمینە

 كە ترسی مەرگ

 !لەپەنایدا، دەشكێ

 رەنگە هەر لەبەر ئەمەش بێ

 مرۆڤ زۆرجار هەستدەكات:

 مەرگی راستەقینەی ئەو كاتەیە

 وكە لەئەوین نائومێد دەبێت

 !دڵی تیایدا دەشكێ

 

 

 

 

 

 

 

 

 



 

 

 

 

 

 

 

 

 

 

 

 مرۆڤ

 

 مرۆڤ بوونەوەرێكی داماوە

 لەسەرانسەری دنیادا،

 و نەهامەتییبەخەم

 وچوار دەوری گیراوە

 هیچ هێزێكی راستەقینەش

 بەڕاستی داڵدەی نادا!!

 مرۆڤ گوڵە هێرۆیەكی ترساوە

 لەناو چنگی بادا،

 وهەڵدەوەرێ

 ولەناودەچێ

 و لادا!!بەملا دەڕژێ



 مرۆڤ پەیكەرێكی داپۆشراوە

 ورۆژانێكی زۆر

 وساڵانێكی زۆر

 تەمەنێكی تەواو

 چاوەڕوانی هاتنی گۆدۆیەك دەكات

 پەردەی لەسەر لادا!!

 مرۆڤ دەنكێك )هێل(ی حەپەساوە

 لەناو چادا دەكوڵێ

 بۆنی بڵاودەبێتەوە

 تامی بڵاودەبێتەوە

 بەڵام هەرگیز

 وقوڵپە قوڵپی ناو دڵی نابینرێ

 هیچ دڵسۆزێكی راستەقینەش

 ێی پێنادا!!بەڕاستی گو

 

 

 

 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 



 

 پیاوێك لە گژوگیاو درەختەكان پاڕایەوە

 

 ئەمڕۆ رووداوێكی زۆر سەیرم بینی:

 نازانم راست بوو یان درۆ بوو؟!

 پیاوێك لە ناو مێرگوزارێكدا

 سەرگەرمی گۆرانی چڕین و

 پیاسەو

 هات و چۆ بوو!

 لە پڕێكدا ژنێك دەركەوت

 پیاوەكە چاوەڕوانی ئەوی دەكردكە دیاربوو 

 ژنەكە لە تووڕەییدا

 سەری وەك تەنوور و

 چاوی چوون پشكۆ بوو!

 و لە پیاوەكە چووە پێشێ

 چەقۆیەكی دایەدەستی و

 وتی:

 دەی سەری خۆت بپەڕێنە!

 پیاوەكە

 كە نەیدەزانی ژنەكە لەچی تووڕە بووە

 سەری خۆی پەڕاند و

 هێشتا سەری هەر هۆشی بەخۆ بوو!

 یاولەگژو گ

 درەختەكان پاڕایەوە،



 وتی:

 ئەگەر ژنێكی پشتكۆماوەی داماو،

 هات پرسیاری لێكردن...

 توخوا

 توخوا

 توخوا

 نەك لەتاوا دڵی رابوەستێ

 مەڵێن ئەوەی كە سەری خۆی پەڕاند

 كوڕە سەرگەردانەكەی تۆ بوو!!

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 

 دزترین ژنی دنیا

 

 لەو رۆژانەدا ژنێك

 چی بوو؟ئاخ نازانم 

 لەپشتی چەندین چیای كەڵەگەتەوە

 بۆنی تەنیایی من چووبوو بەگژیا

 وچریسكانەوەی خەم

 داگیرسانی

 برینە دەنوكئاڵەكانی منی دی بوو!

 هات،

 بزەیەكی وەك بزەی منداڵەكان

 ولەلێویدا



 بەرگێكی وەك بەرگی دیكتاتۆرەكانی

 پۆشی بوو

 بە نوكی دووان لە پەنجە شمشاڵییەكانی

 پێكردم لەگەڵیدا بڕۆمفەرمانی 

 بردمیە نێو بەهەشتێكەوە

 قەت ئادەم نەیدیبوو!

 تێر تێر ماچی كردم

 تێر تێر ماچی دامێ

 دوای ئەوەی لێكجیابووینەوە زانیم

 ئەو ژنە دزترین ژن بوو لە دنیادا

 وهەرچی خەم

 وتەنیایی

 برین بە گیانمەوە چریسكابوونەوە

 هەر هەمووی دزی بوو!

 

 

 

 

 

 

 

 

 

 



 

 

 

 باڵدار ژنێكی

 

 ئەمشەو خەونێكی زۆر خۆشم بینی

 ئێستاش پەرێشانم بۆی

 لە خەونەكەمدا ژنێك

 لە شێوەی باڵدارێكدا

 ولەشوێنێكی زۆر دوورەوە هات

 منی برد لەگەڵ خۆی

 لەناو مێرگوزارێكدا

 پیاوێكی پێشاندام

 و سووتان بووسەرگەرمی سەما

 ووتی ئەو پیاوەی كوشتەی دەستی رۆتینە

 دەزانن، تۆ نیتخەڵك بەتۆی 

 ئائەمە تۆی..

 ژنەكە زۆر زۆری پەلە بوو

 دوای ئەوەی خۆمی بۆ دۆزیمەوە

 وچەند ماچێكی دامێ

 وپڕی كردم لە شیعر

 و رۆی..!لەشەقەی باڵی دا

 

 



 

 

 

 

 

 

 

 

 

 

 

 

 

 

 

 

 

 

 

 دڵی ژنێكی تەنیا

 

 لە خەو هەستام ئەم بەیانییە كاتێ

 نازانم كڵپەی كام ئاگری دوور لێیدابووم؟

 تەماشایەكی قوڵی نێو دڵی خۆمم كرد



 كێڵگەیەكی سەوزی

 وپڕ خۆزگە

 پڕ بریا بووم

 قوڵتر تەماشام كرد

 زۆرجاران وەكو چاوە ترساوەكانی ئەم وڵاتە

 خەمگین

 خەمگین

 بەدیار خۆمەوە گریابووم

 لەوەش قوڵتر روانیم

 بینیم جوانترین چركەساتەكانی نێو دڵم

 ئەو چركەساتانە بوون

 كە تیایاندا

 ەهەموو هێزی خۆمەوەب

 سەرقاڵی ئاوەدانكرنەوەی

 دڵی ژنێكی تەنیا بووم!!

 

 

 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 



 

 ژنێكی نەناسیاو

 

 دوای ئەوەی بەشێكی زۆرم

 لەتەمەنی خۆم

 وو بەخەمناكییبە تەنیایی

 بەبێمانایی تەواو كرد

 رۆژێكیان هەر لەخۆمەوە

 شەیدابوونتا رادەی 

 حەزم بەناسینی

 ژنێكی نەناسیاو كرد

 ئەو ژنە نەمزانی چی بوو؟

 تێنەگەیشتم چۆن توانی

 لەماوەیەكی زۆر كورتدا

 وژیانمی پڕ لە ژیان

 وگیانمی پڕ لە عیشق

 شیعرەكانمی

 و گوڵاو كرد!پڕ لەگۆرانی

 ئای من ئێستا دەزانم

 ئەو رۆژە چەند رۆژێكی مەزن بوو؟

 كە تیایدا

 اسینیحەزم بە ن

 ژنێكی نەناسیاو كرد !

 



 

 

 

 

 

 

 

 

 

 

 

 

 

 

 

 ژنێك لە روناكیی

 

 لەنێو ئەم شەوە خەمگینەدا

 كە دەڵێی

 بێوەژنێكی حەپەساوە!

 بێوەژنێك

 تاریكی لە هەموو لایەكەوە

 پەلاماری داوە!

 زۆر سەیرە



 من لە دارتێلێك دەچم

 نەك بە تەنها دڵە گڵۆپەكەم

 هەموو گیانم داگیرساوە!

 دەڵێن:

 هەموو پیاوێكی روناكەوەلەپشتی 

 ژنێك هەیە.

 ئای خۆزگە دەمزانی

 ئەو ژنە جادوگەرەی

 لە پشتی منەوە وەستاوە،

 ئەم هەموو روناكییە دڵنشینەی

 وچۆن چۆنی كۆكردۆتەوە

 وبە كام گالیسكەی ئەفسانەیی

 لەكام شاری خەونەوەی هێناوە؟!

 

 

 

 

 

 

 

 

 

 

 



 

 

 

 

 

 

 دەكەم؟! نازانم چاوەڕوانی كێ

 

 وێستگەیەكی دڵتەنگەژیان 

 هەموو دەمەو ئێوارانێ

 من چاوەڕێ دەكەم

 دەڵێم دێت و

 داوای دەستە میهرەبانەكانی لێدەكەم

 دەیانخەمە سەر دڵم تامناڵا دەبمەوە

 ئینجا وڕكی لێدەگرم و

 گێچەڵی پێدەكەم

 لەناو قژ و

 لەبەینی مەمكە بۆنخۆشەكانیدا

 دەكەم تێر چاوشاركێ

 ئای بەڵام هەمووجارێ

 دادێت و شەو

 كەس دیارنیە و

 دەكەم؟! منیش نازانم چاوەڕوانی كێ

 



 

 

 

 

 

 

 

 

 

 

 

 

 

 

 

 

 

 

 

 

 

 

 وێنەكانی ناوچاوم



 

 لە ئێوارەیەكی خەمگینا

 ژنێك

 لەشێوەی فریشتەیەكی نازەنینا

 پرچی بەسەر شانیا شاباش كرد

 بەدڵێكی لێوانلێو لەسۆز و میهرەوە

 دەستی خستە ناو دەستم و

 پەنجەكانمی

 لەئێوارە باشكردپڕ 

 بەبۆنی گۆی مەمكەكانی

 دڵمی وەك لیمۆی حەپەساو

 قاش قاشكرد

 بەرلەوەی بڵێم ماڵئاوا

 سەرنجێكی ئەفسووناوی تێگرتم

 هەرچی وێنەی ژنی جوان لەناو چاومابوو

 هەمووی وردوخاش كرد!!

 

 

 

 

 

 

 

 



 

 

 

 

 

 

 

 

 

 

 

 

 

 

 

 نیشتمان

 

 ئێمە دوو مرۆی پڕ سووتانین

 كۆكردنەوەی ماڵا وخەڵك سەرقاڵی 

 ئێمە هەڵوەدای راوكردنی

 چەند چركەساتێكی جوانین

 خەڵك شپرزەی ئیشی بەیانیان و

 ئێمە وێڵی

 پیاسەی



 ئێوارانین!

 دەڵێن:

 ماڵا نیشتمانێكی بچكۆلانەیە

 ئێمە ماڵێكمان نییە

 پێكەوە كۆمان بكاتەوە

 ئای من ئێستا دەزانم

 ئێمەی خەڵكانی رۆژهەڵات

 چەن بێنیشتمانین!!

 

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 ژیربوونەوە

 

 نیشتمانەكەم گریا

 بەحیكایەتێكی ئەفسانەیی و

 بەچەن بەڵێنێكی درۆ ژیر بۆوە

 كتێبخانەكەم گریا

 بەدیوانێكی ئەدۆنیس و

 بەرۆمانێكی ڤیكتۆر هۆگۆ ژیربۆوە

 مناڵەكەم گریا

 بەفیلمێكی ڤاندام و

 ژیربۆوەبەوێنەیەكی رۆناڵدۆ 

 دڵم گریا

 هەر گریا و



 هەر گریا

 هەرچیم بۆ هێنا بێسوود بوو

 سەرەنجام

 لای دڵە میهرەبانەكەی تۆ ژیربۆوە!

 

 

 

 

 

 

 

 

 

 

 

 

 

 

 

 

 

 

 

 



 

 

 

 دار

 

 لەناو هەموو دارەكانی ئەم وڵاتەدا

 دارێكی نەشمیل چاو دەدەم

 دەیكەم بەتۆو

 لەبری مەمكە نازەنینەكانت

 بەگەڵا نازدارەكانی ئەو

 دڵ و

 گیان و

 بوونم زاخاو دەدەم

 هەركاتێكیش هەستم كرد

 دووریت زۆری بۆ هێناوم

 وەك كەسێك

 سرووتێكی ئایینی جێبەجێ بكات

 تێر تێر دارەكە ئاو دەدەم !

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 



 دەستی خۆم دەدەمە دەستی رێگایەك

 

 لەم رۆژگارە ئاڵۆزەدا

 كە لێوانلێوە لەپەستی...

 كەوتووممن دوای خەونێك 

 لەپڕ ونم دەكات

 پاش ماندووبوونێكی زۆر

 رێگایەك دەدەۆزمەوەو

 وەكو منداڵێكی حەپەساو،

 دەستی خۆم دەدەمە دەستی...

 دەمبات و

 دەمبات و

 دەمبات

 لەبەردەمی ژنێكدا دامدەنێت

 بەچاوی شەیدا و مەستی

 وەكو پاشایەكی تووڕە

 فرمانم پێدەكات

 پێموایە پێمدەڵێت:

 هەستی...هەر ئێستا  دەبێ

 بەرگی خەمناكیی فڕێدەیت.

 لەگەڵ مندا،

 دابەستی... شایی و هەڵپەڕكێ

 ئای چەن خۆشە

 لەگەڵ ژندا؟! هەڵپەڕكێ



 وای چەن خۆشە

 هەتا دنیا دنیایە

 لە شایی و هەڵپەڕكێدا بیت

 بۆ یەك چركە چیە

 تەنها یەك چركەیەك،

 نەتوانی راوەستی...!!

 خەونێك ونم دەكات

 ورێگایەك دەمدۆزێتەوە

 وەكو منداڵێكی ئاسودە

 دەستی خۆم دەدەمە دەستی...!!

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 

 رازی عیشق

 

 ئەم دیوارانەی ئەم ماڵە

 و چیمەنتۆ دروستكراونكە لەبەرد

 زۆر زۆر لە من منداڵترن

 كەچی لەزۆر لاوە روخاون

 چڵەكانی ئەو دارەی ئەو قەد یاڵە

 زۆر زۆر

 ترنلە دەستەكانی من كەم ئەزیەت 

 كەچی وەكو

 پشتی پیرە پیاوێكی سەد ساڵە

 چەماون!



 دڵی كانیلەكانی

 ئەم دەڤەرە سەر پڕ لەخەیاڵە

 زۆر زۆر

 لەدڵی من كەمتر شكاون

 كەچی چاوە خەمگینەكانی ئەوان

 و بەردەوامهەمیشە

 پڕ ئاون!

 من نەمزانی رازی ئەم كارە

 لەكام دەریای بێبن دایە؟

 تا شەوێكیان عەشق پێی وتم:

 ەسای سێبەریئەوە ل

 میهرەبانییەكانی مندایە

 وكە تۆ خۆت

 زۆرێك لە ئەندامەكانی جەستەت

 لەناو ئەو هەموو

 و نەهامەتیانەیتۆفان

 لە تەمەنتان ئاڵاون

 وهەتا ئێستا خۆتان راگرتووە

 وەك شاخ،

 بەپێوە وەستاون!!

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 هەرچی دەشكێنی بیشكێنە

 

 مەبە ئازیز گیانلێم زیز 

 لێم زیز مەبە!

 من پیاوێكی تەنیام

 هیچم نییە

 !ئەو تروسكەی ئەوینەی نێو دڵم نەبێ

 من دارێكی خەمگینی دنیام

 تەنها دارم

 !م نەبێ-و چڵو پۆپلق

 من ئەو باڵندە غەریبەم

 كە ساڵانێكی زۆر،

 نیشتمان ژیام بێ



 ئێستا،

 تۆم بۆ خۆم كردۆتە نیشتمان

 چیدی من نامەوێ

 وخاك

 وئاو

 !م نەبێ-گڵ

 لێم زیز مەبە ئازیز گیان

 لێم زیز مەبە!

 بەشێكی زۆر لە ژنانی ئەم وڵاتە

 شكاندنی دڵێكیان

 لە شكاندنی پەرداخێك لا ئاسانترە

 تۆ وا مەبە!

 هەرچی دەشكێنی بیشكێنە

 !!تەنها دڵم نەبێ

 

 

 

 

 

 

 

 

 

 شاژنی نێو ئەفسانەكان



 

 لەساتێك لە ساتە نازەنینەكانی

 یەكێك لە رۆژەكانی ساڵا

 ژنێكی جوان،

 ولە شێوەی شاژنەكانی نێو ئەفسانە

 و نێو خەیاڵانێو خەون

 لە دوورەوە

 زۆر زۆر لە دوورەوە

 وهات

 بێئەوەی لە دەرگای كراوەی دڵم بدات

 یەكسەر خۆی كرد بە ماڵا

 وتی:

 ئەی غەمگینترین پیاوی سەر ئەم گۆی زەمینە

 دەچیتئاڵا  تۆ كە لە وڵاتێكی بێ

 من بۆ خۆت بكە بە ئاڵا...

 ئای چەند خۆش بوون ئەو دوو شەوەی

 من لەو شاژنە ئاڵا بووم؟!

 وای چەند جوان بوون ئەو دوو رۆژەی

 من خاوەنی ئاڵا بووم؟!

 لە پڕ وەلێ

 لە پڕ ئاخ چەندێ

 ولە شێوەی شاژنەكانی نێو ئەفسانە

 و نێو خەیاڵانێو خەون

 وئەو رۆیشت



 اوەی دڵم دابخاتەوەبێئەوەی دەرگای كر

 ومنی بە تەنیا جێهێشت

 دەستەكانی لەكەمەری وڵاتێكی دی ئاڵا...

 ئای من دواتر تێگەیشتم

 ئاڵا!! چەند ناخۆشە وڵاتێك بیت بێ

 

 

 

 

 

 

 

 

 

 ئێرەیی

 

 وا پایز

 بە سێبەرێكی زەردەوە

 بەرەو ناو دڵی باخەكان

 كەوتۆتە ڕێ

 لە باخێكدا دانیشتووم

 دەبینم رەشەبایەك

 بەناو دارەكاندا دەگەڕێ

 دەست بۆ مەمكە گەڵاكانیان دەباو



 مەمكە گەڵاكانیان هەڵدەوەرێ

 ئەو خۆی پەستەو

 منیش دەبینێ

 لەگەڵ تۆ بە مۆبایل

 قسە دەكەم

 ئێرەیی دەیگرێ

 كوردۆ ئەو خشەخشە چیە-

 هیچ تێناگەم؟ -

 ئەوە رەشەباكەیە

 لەداخانا دەیەوێ

 !!مۆبایلەكەم بەرێ

 

 

 

 

 

 

 

 

 

 

 

 

 



 

 

 

 

 

 

 

 

 

 من بە شیرییش هەر پیاو بووم

 

 من سەرەتا

 بەرلەوەی پیاوێك بم وەك ئێستا

 دڵۆپێك شیری هەڵبزوڕكاو بووم

 ئێوارانێكی خەمناك

 ولەگۆی مەمكی ژیان بەربوومەوە

 تێكەڵاوی

 چنگێك خۆڵی ترساو بووم

 وخەونم بینی

 وخەونم بینی

 خەونم بینی

 لە ناو خەونەكانمدا:

 بچكۆلانەی داگیرساو بوومچرایەكی 

 ژنێك دڵی بە من دەكرایەوە



 روناكییە كزەكەی من

 دڵی ئەوی دەدایەوە

 من لەناو دڵی ئەو ژنەدا

 وگەرم

 وگەورە

 روناك وەك هەتاو بووم

 سەیرە چەندێ

 پیاو نەك بۆنی شیری خاوی لێبێ

 هێشتا خۆی هەر شیرە

 كە خەون بە ژنەوە دەبینێ

 من ئێستا تێدەگەم

 ەی شیریش بوومئەو كات

 هەر پیاو بووم!!

 

 

 

 

 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

 تەوقە

 

 تەوقە دەكەین دەزانی كاتێ

 ولێوم لەنێو پەنجەكانمدایە

 لەڕێی پەنجە نازەنینەكانتەوە

 ماچبارانت دەكەم؟

 دەزانی هەموو جارێ

 ودەسنوێژەكەت دەشكێنم

 فێری نوێژی

 دەسنوێژی بێ

 دڵدارانت دەكەم؟

 دەزانی كە زۆر تەنیا دەبم

 وتاسەی تەوقە

 دەستگوشینی

 و ئێوارانت دەكەم؟دەمە

 ئەی دەزانی

 هەر كات دەرفەتێكم بۆ بلوێ

 بەر لە هەموو شتێ

 تێر تێر ماچی



 و پەنجەیدەست

 نیگارانت دەكەم؟

 

 

 

 

 

 

 

 

 

 

 

 

 

 

 

 عەشق سەردەنێنەوە ئەوانەی شەو بەبێ

 

 ئەی خوای مەزن!

 عەشق دەژی ئاخۆ ئەوەی بەبێ

 چۆنە ژینی؟

 لەشەوانی پڕ خەمدا كێ

 ودەست دەخاتە نێو قژییەوە



 وسینگی بە سینگییەوە دەنوسێنێ

 دەبێتە هاوسەرینی؟

 ئەی خوای مەزن!

 ئەوەی شەوان

 عەشق خەو دەیباتەوە بەبێ

 تۆ بەیانیان

 و گوڕەوەبەكام خەیاڵی گەرم

 لەخەوی هەڵدەسێنی؟

 ئەی خوای مەزن!

 قئاخۆ ئەگەر عەش

 گەرد بەگەردی

 پیاوەتی منی دانەگیرساندایە

 ئێستا لەم نیوە شەوەدا

 لە جیاتی نوسینی ئەم شیعرە

 وخەوم بە ماشێنی جوان

 وو سەرای مەزنكۆشك

 و زەبەندەوە نەدەبینی؟پارەی زۆر

 خۆزگە ئەی خوای مەزن خۆزگە

 لە رۆژان دەمزانی رۆژێ

 ئەوەی شەوان

 عەشق سەردەنێتەوە بەبێ

 بەیانیانتۆ 

 و گوڕەوەبەكام خەیاڵی گەرم

 لە خەوی هەڵدەسێنی؟!



 

 

 

 

 

 

 

 

 

 رۆژی حەشر

 

 بیرتە عەسرێكی سەرگەردان

 باسی رۆژی حەشرێكم بۆ كردی،

 كە لە خەوندا بینیبووم

 وتم لەو رۆژی حەشرەدا:

 مردووە كۆنەكانی گۆڕستان

 دڵی مردووە تازەكانیان دایەوە

 ئەو رازو نهێنییە بێگەردانەی

 لە ماڵی دەریاكان دزی بووی هەڵم

 باران هێنایەوە

 دارە غەریبەكەی سەر مەزاری مەولەوی

 هەستی بەتەنیایی كرد

 یەك پۆل كوكوختی میهرەبان

 رۆیشتنە لایەوە



 ژنە دڵگەرمەكانی وڵاتەكەم

 هێشتا پرچە بۆنخۆشەكانیان لە دەنووكی كەو ئاڵتر بوو

 سەریان لە خەنە نایەوە

 یفەرهاد بەرەو بێستوون رۆ

 پێش پیرەژن

 شیرین پرچی لە گوڵاو هەڵكێشا..و

 گۆزەیەك ئاوی عیشقی بردو

 چوو بەهانایەوە

 شەم میوانێكی هات

 بەخەیاڵی وەلی دێوانەوە

 چی شیرینی لە دڵیا بوو

 بۆی كردە ناو یەك پیاڵە چایەوە

 حەبیبە هێشتا هەڵم لە پرچەكانی هەڵدەسا

 وەك بۆنی نالی كردبێ

 لێنایەوە! چیلكەو داری هێناو ئاوی

 

 

 

 

 

 

 

 

 



 

 جاران / ئێستا

 

 جاران دەمووت

 گوڵە بەرۆژەیەكم خەمبار

 تەنیایی وەك

 چۆلەكەیەكی هار

 دەنك دەنك

 هەڵمدەوەرێنێ

 دڵم نیشانەیەكە نادیار

 رۆژانە چەندین جار

 چاوێك دەیشكێنێ

 جاران دەمووت

 دەستم دەستێكی پێویستە

 بۆ پیاسەیەكی سەرچنار

 !!لێنێچۆن رووی  نازانێ

 بەڵام ئێستا

 فریشتەیەكی نازدار ئەوەتانێ

 بەیەك دنیا سۆزو میهرەوە دێت و

 (*لەگەڵ خۆی شادی دێنێ)

 

 

 

 لە شیعرێكی هێمن وەرگیراوە.*



 

 

 

 

 

 

 

 

 

 

 

 

 

 

 

 

 

 باوكم لە سەرەتای رێدا مرد

 

 دڵم تەنگە

 وەك ئەو ئێوارە خەمگینەی

 كە باوكمی تێدا مرد

 باوكم پیاوێكی سیاچارە بوو

 هەر لە سەرەتای رێدا مرد



 دایكم لێرەدا

 خەریكی ئامادەكردنی

 چێشتی ئێوارە بوو

 باوكم لەوێدا مرد!

 دایكم بورایەوە

 !ژنێك وتی: دەمرێ

 ژنێكی دی

 لە حەیبەتی كێدا مرد؟ وتی: كوا كێ

 ئەو ژنە راستیكرد

 كەسمان لە حەیبەتی ئەودا نەمردین

 بەڵام بۆ هەتا هەتایی

 نێو خوێنمانەوەئەو حەسرەتە رژایە 

 كە باوكم فریا نەكەوت

 دڵی بەگەورەبوونی منداڵەكانی خۆش بێت

 وزۆر لەپڕ

 هەر لەسەرەتای رێدا مرد!!

 

 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 

 لە چاوەڕوانیی هەڵوەریندا

 بۆ مەرگی برازای خۆشەویستم )هەرێز(

 

 لەم ئێوارە دڵنشینەدا

 نازەنینەكە سروشت، دەڵێی ژنێكی 

 ژنێك،

 وو پەنجەی سەوز..دەست

 وپرچی زەرد..

 چاوەكانی شینە!

 ژنێك،

 و..سەری پڕ لە هەڵپەڕكێ

 ودڵی پڕ لە گۆرانی..

 دەمی پڕ لە پێكەنینە!

 ئێمە نەك هەر دڵمان خۆش نییە

 تا ئەو پەڕی غەمگینیی

 و غەمگینە!دڵمان مات

 چونكە یەكێك



 بچوكەكەمانلە گوڵە جوانەكانی نێو باخە 

 خەریكە دەستی لە ژیان دەترازێ

 وئەوەتا چاوی لەسەر ئێمە

 ولەسەر هەموو شتەكان لابردووە

 چركە لەدوای چركە

 چاوەڕوانی هەڵوەرینە!!

 

 

 

 

 

 

 

 

 

 

 

 

 

 

 

 

 

 مردن تاكە هاوڕێیە



 

 مردن پۆلیسێكی هاتوچۆیە

 لەپڕا دڵەكان رادەگرێ

 وداوای مۆڵەتی هەناسەدان دەكات

 ودەیبات لەگەڵ خۆی

 بێباكانە رادەبرێ

 مردن تاكە هاوڕێیە

 هاوڕێیەكی دڵڕەق

 وكە ئەدرەسی هەموومانی پێیە

 لەدەرگای هەر كەسێكیشمان بدات

 دەمرێ

 مردن پیرەژنێكی چاوچنۆكە

 پریاسكەی جەستەمان كاتێ

 دەكەوێتە بەردەستی

 وەك ئەوەی زێڕی دۆزیبێتەوە

 خێرا

 ێلە سندوقی خۆڵینەی گۆڕدا، هەڵیدەگر

 مردن پیاوێكی پیلانگێڕە

 وهەمیشە پیلان لە ژیان دەگێڕێت

 بەردەوام بەدەستی ئەو

 ژیان لەناو دەبرێ

 تۆ بڵێی رۆژێك نەیەت ئەرێ

 هێزێكی زۆر گەورە

 وو ژیان پێكەوە ئاشتبكاتەوەمردن



 وئەم یارییە ترسناك

 ؟!و هەزاران هەزار ساڵەیە، رابگرێپیر

 

 

 

 

 

 

 

 

 

 

 

 خەوی مەرگ

 

 هەورێك حیلاندی پەڵە

 چەمێك سینگی خۆی رووت كردەوەو

 مەمكەكانی سەمایان كرد

 خەونم بەتۆوە دی

 چاوەكانت بوون بەدوو دەریاچەو

 دڵمیان وەكو سێوێك بەرەو خوار لول دا

 نەمزانی چاوەكانت بۆ وایان كرد؟

 پۆلێ رێبواری سەرگەردان

 رێیان كەوتە گوندێكی دڵشكاو



 تاسەی سڵاوێكی گەرم و

 نانی تیری ولەتێك 

 یەك پیاڵە چایان كرد

 ئەرێ ئەم وڵاتە گوڵی لێ سەوز نابێ؟

 ئەم وڵاتە یەك پارچە گوڵستان بوو

 گوڵەكانی لەترسی شەڕی براكان رایان كرد..!

 شەوێك لەناو مەرقەدێكی خەمناك مامەوە

 بەردەكانی تا ئەو چركەساتەی شەو خۆی كوشت

 باسی مەرگەسات و

 خەم و شەونخونی،

 تەنیایان كردبونەوەری 

 ئەو ناڵە ناڵە چیبوو لەو قامیشەڵانەوە هەستا؟-

 ئەوە شینی قامیشە بێوەژنەكان بوو-

 بۆ كۆچی )با(یان كرد

 بەدووی دڵدارەكەمدا دەگەڕام، ون بووم

 تاریكی دەستی گرتم و

 لای پیرەدارێكی دانام

 با( پرچی پیرە دارەكەی راكێشاو)

 هەورەكان دایان كرد

 تانجەڕۆ تەڕتر بووملەماسیەكانی 

 جەستەم تاسەی ئاگرو

 چاوەكانم تاسەی چرایان كرد

 كەسێ نەبوو پێم بڵێ سەعات گەیشتۆتە چەند؟

 من خەوی مەرگم لێكەوت و



 مەلاكان سەڵایان كرد..!

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

 وێنە

 

 بەداخەوە

 خودایە

 بە داخەوە!

 لە هەموو سەردەمەكاندا

 دەبێتەوە:وێنەیەك دووبارە 

 چەقۆیەك

 ولەنێو دەستێكی تووكندایە

 لە بەردەمیا:

 دوو مەمكی خڕی حەپەساو

 دڵۆپ

 دڵۆپ

 و ترسیان لێدەچۆڕێتەوە!!خوێن

 چەند سەیرە

 خودایە

 چەند سەیرە!

 هەموو پیاوەكان پێكەوە

 لە وێنەیەكدا بەشدارن:



 نائومێدیی كاتێ

 هێرشیان بۆ دێنێ

 دوودڵیی بێ

 سەریان دەخەنە پاڵ

 ەمكی ژنێكەوە!م

 چەند خۆشە

 خودایە

 چەند خۆشە!

 وئەو رۆژەی كە من

 ئەو ژنە گەردن كەوە

 لەناو هەموو وێنەكاندا:

 ومێژوومان توڕ هەڵداوە

 ودەستمان لە ملی یەك وەرێناوە

 گەرمتر لە گشت بوونەوەرەكانی دنیا

 چووینەتە باوەشی یەكەوە!!

 

 

 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 گۆڕستان

 

 ئای دایە گیان دایە

 تۆ هەموو جارێك دەتوت:

 گۆڕستان،

 كێشەترین شوێنی دنیایە بێ

 كەچی من لەوەتەی هەم دەبینم:

 ئەم نیشتمانە گۆڕستانەی ئێمە،

 خوێنی لەبەر دەڕوات،

 دەڵێی كانگای

 هەموو خوێنی دنیایە!!

 تۆ هەموو جارێك دەتوت

 گۆڕستان ماڵی غەریبانە

 كەچی ئەم نیشتمانە گۆڕستانەی ئێمە

 رۆڵەكانی )خۆ(شی بۆ لە ئامێز ناگیرێ

 ئەم نیشتمانە گۆڕستانەی ئێمە

 )نوێن(ی دنیایە!! تاكە ماڵی بێ

 



 

 

 

 

 

 

 

 

 

 

 

 

 

 

 

 

 

 

 

 

 

 

 سوپاسنامە



 

 ئەی شاژنی شۆخ

 مایەی بەختیارییم..

 سوپاس بۆ چاوت

 كە بەهەشتێكی

 هەر لەسەر زەوی

 كردۆتە دیارییم..

 سوپاس بۆ دڵت

 وكە بوو بەكێڵگە

 رێگەی دام بە خوڕ

 بەسەریا باریم..

 سوپاس زۆر سوپاس

 ئەی خەونی خۆشی

 دنیای دڵدارییم!

 

 

 

 

 

 

 

 

 

 



 

 

 

 

 

 

 

 

 

 

 

 

 

 نەمتوانیووە خۆم یەكلایی بكەمەوە

 

 دەنگێكی دوور

 لەو دیو چەندین چیای گەورەی پڕ تەمەوە

 بانگم دەكات

 دەنگێكی زۆر نازەنینە

 ژنێكی شیرینەدەنگی 

 هێدی هێدی

 دەڕژێتە ناو گوێچكەمەوە

 وبە ژان سەرم دەبەستێ

 وپێم بە شەقاوی گران



 دڵم بەداری خەمەوە

 كوردۆ گیان بمبورە دەڵێ

 ماڵی ئێوە

 زۆر لە ماڵی ئێمە دوورە

 من كە بەرگەی ئەم دوورییەم بۆ نەگیرا

 لەخۆم پرسی:

 بۆچی درۆی لەگەڵ بكەم؟

 بۆچی بیگرم بەدەمەوە؟

 وخۆم سەربڕی

 وتۆم سەربڕی

 دەرگایەكی دیكەم نەبوو بیكەمەوە!

 :هەر دەنگەكە لێم دەپرسێ

 كوردۆ ئێستا خەریكی چیت؟

 منیش درۆی لەگەڵ ناكەم

 دەڵێم دوای تۆ

 بۆنی خۆشی ژنێكی شۆخ

 رژایە ناو

 ودڵ

 وگیان

 سینەمەوە

 ئەو دڵی خۆی داوە بە من

 و حەپەساوممن هێشتا هەر كاس وەلێ

 كۆستێكی دی ترساوملە 

 نەمتوانیووە



 خۆم یەكلایی بكەمەوە

 نەمزانیووە

 دڵی خۆم بدەم بەو ژنە

 یان دڵی خۆی

 بدەمەوە؟!

 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 

 

 

 

 

 

 جیابوونەوە

 

 من ئەو دڵە پڕ بەهایەم

 كە هەمیشە

 وبەهاكانم ون دەكەم

 لای تۆ پڕ بەها دەبمەوە

 رێگایەم ئەو شۆڕشە بێ



 بەردەوامكە 

 ولەناو قژتا تێكدەشكێم

 لەپاڵ گۆی مەمكەكانتدا

 را دەبمەوە

 من ئەو بایەم

 كە هەمیشە

 ولە تەنیایی خۆم هەڵدێم

 تێكەڵاوی

 تۆی دەربەندی با دەبمەوە

 لە جیابوونەوەم دەترسی؟

 لە جیابوونەوەم دەپرسی؟

 هات كەی رۆژێ

 لەسەرانسەری زەویدا

 بوونەوەرێك توانی لەخۆی جیابێتەوە

 منیش لە تۆ جیا دەبمەوە!!

 

 

 

 

 

 

 

 

 



 

 

 

 

 

 

 

 

 

 تەفرە

 

 ئەی ژن كاتێ

 مانگ شەرەفی بەراوردی،

 ...لەگەڵا تۆدا بەردەكەوێ

 وئاو دەزێتە هەموو گیانی

 وبا( پەرچەمی شانە دەكا)

 !ژیانی لەسەر دەردەكەوێ

 خۆی مانگ كاتێ

 ،لە تەنیشتی تۆ دەبینێ

 هێدی هێدی

 وگەورە دەبێ

 ودەكاباڵا 

 ..!بەرەو بەرزی سەردەكەوێ

 ئەی ژن تۆ زۆر بەر لەئێستا



 وكەسێك بە مانگ تەفرەی داوی

 ..!وا ئێستا بۆت دەردەكەوێ

 ئێستاش كەسێك

 بەنیازە تەفرەت بدات

 ئاگاداربە!

 ئەگەر زۆر ئاگادار نەبیت

 بەخەیاڵی بەهەشتێكی درۆینەوە

 ئەم بەهەشتە راستینەیەت

 ..!دەكەوێگورزێكی زۆر جەرگبڕی بەر

 ئاگاداربەو

 كەمێك دان بەخۆتدا بگرە

 جا دەبینی

 تەفرەو درۆی

 ئەو كەسەی وا

 بەهەشتێكی درۆینەت بۆ دەهێنێ

 چۆن لەسەرخۆو

 ..!!هێدی هێدی دەردەكەوێ

 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 ناو

 

 ئەوە بەڵێنم دا: بەڵێ

 وهەم بە خۆم



 وهەم بەخودا

 هەم بەدڵی ترساوی تۆ

 ناوت نادركێنملای كەس 

 بەڵام بە خوا

 بە چاوی تۆ

 ئەگەر بە حەزی خۆم بوایە

 هێند بەكوڵ بانگم دەكردی

 وو بەرددار

 و ئاوی ئەم وڵاتەمخاك

 شەڵاڵ دەكرد بە ناوی تۆ!!

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 دیكتاتۆر

 

 من هەرگیز نازانم تۆ چیت

 زوو زوو خۆتم لێدەگۆڕی

 ومانگی بە تریفە جارێ

 وئەستێرەی پڕ ورشە جارێ

 خۆری جارێ

 وجار هەیە شۆخێكی توڕە

 ترسناكیت

 جاریش هەیە

 نازدارترین دیكتاتۆری!!

 

 

 



 

 

 

 

 

 

 ماچ

 

 وتت بۆ بێ ماچم دەكەی؟

 وتم كوا بێ ماچم كردووی؟

 كە پێكەوەین

 لەجیاتی یەك یەك ماچتكەم

 دوو دوو سێ سێ ماچم كردووی..

 كە داشدەبڕێین

 بە لێوی دڵ ماچت دەكەم،

 تەنها ئەم شەو

 بەشی عومرێ ماچم كردووی!!

 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 محەمەد كوردۆ:

جیاوازی گەورەی شیعرو سیاسەت لەوە دایە كە زۆرجار سیاسەت پردەكان دەڕووخێنێت و 

 شیعر درووستیان دەكاتەوە.

 

 



 محەمەد كوردۆ:

لەپاشكۆی عیراق  دا1988ەوە دەنووسێت و یەكەمین شیعری لەساڵی 1984لەساڵی *

 بڵاوكردووەتەوە.

لەزۆربەی رۆژنامەو گۆڤارەكانی كوردستاندا شیعرو لێكۆڵینەوەی ئەدەبی و وتارو بابەتی *

 وەرگێڕدراوی بڵاوكردووەتەوە.

 ( كتێبی بەچاپ گەیاندوە.8تائێستا )*

ئێستا سەرنووسەری گۆڤاری هەنارە كە گۆڤارێكی ئەدەبیی هونەریی رووناكبیریی *

 ( ژمارەی لێدەرچووە.25ەو )مانگانەی

 

 

 

 

 كتێبە چاپكراوەكانی محەمەد كوردۆ:*

 .1991خورپەی ناخ، شیعر  -1

 .1992هۆرەی قەڵا، بەرهەمی هاوبەش  -2

 .1998چرپەی دڵ، شیعر  -3

 .2000ئەفسانەی پایز، شیعر  -4

 .2001چرپەی ناخ، شیعر  -5

 .2005ژنێك دەمرێ و پیاوێك بەچراوە نایە، شیعر -6

 .2006گەڕان بەدوای شیعرو جیاوازییدا، لێكۆڵینەوەی ئەدەبی -7

 .2007لالەزاری وشە، كۆمەڵێك رەخنەو بابەتی ئەدەبی -8

ئەوەی بووتە جێگەی تێڕوانین لەم بارودۆخەی ئێستای كوردستاندا، پەیوەندیی نێوان شیعرو 

عر لەزەمەنی شیعریی سیاسەتە كە پەیوەندییەكی دابڕاوو لەیەكترازاوە، لەكاتێكدا قەڵەمی شی

خۆیداو لەشۆڕشی سیاسی و نەتەوەیی و كۆمەڵایەتی.. خاوەن مێژووییەكی تایبەت بووە، بۆ 

 خستنەبەرباسی ئەم لایەنە سایتی سەكۆ محەمەد كوردۆی شاعیری دواند:



شاعیرەكان بە تایبەت ئەوانەی خاوەن ئەزمونی شیعرین، كە بێگومان بەرێزیشتان یەكێكن  -

مونانە، تا چەند لەگەڵ ئەو رایەدا وێكن كە شیعر تەنها بۆ چێژی ئەدەبی بێت، لەو خاوەن ئەز

 بە واتا خوێنەر ساتێك ئالودەی دنیای رۆحی بكات و پاشان هیچ ؟

و منیش ناتوانم لەبری وەڵام: لە راستییدا شاعیرەكان وەكو یەك بیر لەم مەسەلەیە ناكەنەوە*

و رای خۆمتان لەم بارەیەوە پێبڵێم: ناتوانین ورتی بیرئەوان قسە بكەم. من دەتوانم لێرەدا بە ك

بڵێین شیعر بەتەنها بۆ چێژی ئەدەبیی دەنوسرێت، بەڵام بێگومان چێژ بەشێكی گەورە لە 

 پەیامی ئەدەبیی پێكدەهێنێت.

دەشێت شیعرێك وێڕای ئەو چێژەی بە روحی خوێنەری دەبەخشێت بتوانێت لەهەمان كاتیشدا 

و بۆ و بۆ خۆشەویستیو بۆ مردنشتنی ئەو خوێنەرە بۆ دنیاو بۆ ژیانیارمەتی گۆڕینی تێگەی

 زۆر چەمكی دی بدات.

و شیعریش یەكێك لەو مادام گۆڕینی دنیا لە گۆڕینی تێگەیشتنی مرۆڤەكانەوە دەستپیێدەكات

و روانیننی مرۆڤەكان بكرێت، یانی و بوارانەیە كە دەتوانرێت لە رێگایەوە دەسكاری تێگەیشتن

بۆی هەیە وێڕای ئەو چێژەی بە روحی مرۆڤەكانی دەبەخشێت، لە گۆڕینی دنیاشدا  شیعر

یارمەتی گەورەیان بدات. بەڵام دەبێت ئەوەشمان بیر نەچێت كە شیعر لەوە گەورەترە مرۆ 

و لە هەموو بەهاو رۆڵێكی دیكەی بەتاڵ و قەتیسی بكاتبتوانێت لە هیچ خاڵێكدا كورتی بكاتەوە

دانێك بۆ كورتكردنەوەی شیعر لە هەر شتێكدا، هەوڵدانە بۆ كوشتنی. بكاتەوە. هەر هەوڵ

و بەهای تایبەتی خۆی هەیە، چێژ لە هەموو كارێكی ئەدەبییدا گرنگە مەبەستم ئەوەیە بڵێم بەڵێ

 و تاكە بەهای ئەدەب نییە.و دواهەمینبەڵام بێگومان هەرگیز چێژ یەكەمین

ەد، بێكەس، گۆران، شێخ نوری،.... شێركۆ بێكەس، سەردەمانێك ، پیرەمێرد، ئیبراهم ئەحم -

لەتیف هەڵمەت..... تاد بە شیعر بەرەو شیعرستانیان دەبردین، بەرەو شوێنگەلێك پڕ لە بەها 

جوانەكانی مرۆڤایەتی، لێوانلێو لە هەوای ئازادی، لە مۆسیقا.. لە عیشقی نیشتمان... لە ئێستادا 

كاتەوەو میللەت دەستەپاچەی خۆزگەكانێتی، شیعر كە مێژوو بە جۆرێكی دیكە خۆی دوبارە دە

لە گەڕانەوەی ساتە جوانەكاندا چ رۆڵێكی نەبووە، پێتوایە هۆكاری ئەم دۆخە بۆ بێهودەیی 

 شیعر دەگەڕێتەوە؟ یاخود شاعیران لە ئێستادا دەیانەوێت شیعر بۆ شیعر بێت نە شتێكی دیكە؟

و لە ئایندەشدا دەیبێت. ئەوەی گۆڕاوەو وەڵام: بە بڕوای من ئێستاش شیعر رۆڵی خۆی هەیە*

و بە جۆرێكی دەگۆڕێت ئەوە نییە شیعر رۆڵی نەمابێت، بەڵكو ئەوەیە كە رۆڵی شیعر گۆڕاوە

و نێو ژیانیانەوە. ئەوە بۆچوونێكی دروست نییە ئێمە هەوڵبدەین شێوەیەك لە دی چۆتە نێو خەڵك

نی درەوشانەوەی رۆڵی شیعر بكەین شێوەكانی رۆڵبینینی شیعر، یان سەردەمێك لەسەردەمەكا

و بەبەراوورد لەگەڵ ئەودا هەڵبسەنگێنین، وەك و هەموو سەردەمەكانی دی بەو شێوەیەبە پێوانە

و خەونی خۆی هەیە، هەموو و خەمی خۆی چۆن هەموو سەردەمێك خەڵكی خۆی

ببینێت، سەردەمێكیش شیعری خۆی هەیە. كاتێ لەسەردەمێكدا شیعر ناچار دەبێت رۆڵی تفەنگ 

 و شیعر بۆ ئەبەد رەنگی تفەنگ ناگرێت.ئیدی ئەمە نابێت بە میراتی هەتاهەتایی شیعر

ئێستا شیعر بە جۆرێكی دی شەڕ دەكات، ئێستا شەڕی شیعر لە پێناوی فراوانكردنەوەی 

هەرچی زیاتری رووبەرەكانی جوانییە لەبەرامبەر رووبەرەكانی ناشیرینییدا، شەڕی شیعر 



و ە لەگەڵ مردندا، ئەگەر ئەو رۆژگارە شیعر هەوڵیدەدا مرۆڤەكان دڵڕەقئێستا شەڕی ژیان

و نامیهرەبان بن بۆ ئەوەی بتوانن بەرگەی ئەو بارودۆخانە بگرن، ئێستا شیعر بێسۆز

و میهرەبان بن تاكو بتوانن لەگەڵ ژیانی نوێدا و پڕ سۆزهەوڵدەدات مرۆڤەكان دڵنەرم

و لە ناو كێشە ەدا مرۆڤ لە خۆی دووربخاتەوەبگونجێن. شیعری ئەو رۆژگارە هەوڵی د

و گشتییەكاندا ونی بكات، كەچی شیعری ئێستا هەوڵدەدات مرۆڤ بگەڕێنێتەوە بۆ لای خۆی

لەگەڵ خەونەكانی خۆیدا ئاشتیبكاتەوە. ئەو رۆڵەی ئێستا شیعر دەیبینێت نەك لەو رۆڵە كەمتر 

و و گرنگترر جەوهەرییترنییە كە پێشتر بینیویەتی بگرە ئەوەی ئێستا رۆڵێكی زۆ

راستەقینەترە. دەشێت رۆژێك بێت ئێمە نەك خۆزگە بۆ ئەو رۆژگارانەی شیعری كوردی 

نەخوازین كە لای هەندێكمان بە رۆژگاری زێڕین ناسراون، بگرە رەخنەی زۆر قووڵیان 

لە  لێبگرین كە بەهۆی نائاسایی بارو دۆخەكەوە نەیانپەرژاوە یارمەتی مرۆڤی ئێمە بدەن ئاوڕ

 و رازی نەبێت بە بێنازیی بژی.و چاوی لەخۆی بێتخۆی بداتەوە

ئایا سیاسەت و شیعر لە چیدا یەكانگیر دەبن، یان بڵێین پێوەرێك هەیە بۆ كەسێتی شاعیر كە  -

لە كەسێتییەكانی دیكە بە تایبەت سیاسەتمەدار جیادەكاتەوە، پێتوایە لەمڕۆدا شاعیری دەربار چ 

 ت لەو پێوەرە بەدەربێت كە كەسێتی شاعیری پێدەناسرێتەوە؟بەهایەكی هەیەو ئەكرێ

وەڵام: شیعرو سیاسەت دوو دنیای تەواو جیاوزن لەیەكدی، رەنگە بتوانین بڵێین دیارترین *

و و شیعردا ئەوەیە كە سیاسەت زۆرجار پردەكان دەروخێنێتجیاوازی لە نێوانی سیاسەت

و شیعر و لە نیشتمان نامۆ دەكاتمرۆڤ لە خۆیشیعر دروستیان دەكاتەوە، سیاسەت زۆرجار 

ئاشتی دەكاتەوە، سیاسەت بەتایبەت بەو جۆرەی كە لەم وڵاتانەی خۆمان هەیە، بەزۆری 

و بەدوژمنكردنی مرۆڤەكان بووە لەگەڵ یەكدیدا، و خوێنڕشتنو كارەساتهۆكاری ماڵوێرانی

بەڵام شیعر بە پێچەوانەوە  و خەوی ناخۆش ناخۆش بووە.و بێمتمانەییهۆكاری نادڵنیایی

و بە مرۆڤەكان و دڵنیایی بە ژیانو لەگەڵ شتەكاندا ئاشتبكاتەوەهەوڵیداوە مرۆڤ لەگەڵ خۆی

ببەخشێت. سیاسەت لە زۆرباردا بە ناوی جوانكردنی دنیاوە دنیا ناشیرینتر دەكات، بەڵام شیعر 

و سیاسەت رێك لەسەر ی شیعربە راستی دنیا جوان دەكات. هەر بەم مانایەیە كە شاملو وتویەت

تەرمی یەكدی پێكدەگەن. بێگومان ئەمە هەرگیز بەو مانایە نییە كە شیعر دەست بۆ سیاسەت 

و ناكرێت دابەزێتە و جوانترو مرۆڤانەترەنەبات، بەڵكو بەو مانایەیە كە شیعر لە سیاسەت باڵاتر

ری دەربار لە هیچ ئاستی سیاسەتەوە یان ببێت بە پاشكۆی سیاسەت. لە راستییدا شاعی

و نابێت، چونكە شاعیری دەربار كەسێكە كە بەهاكانی سەردەمێكدا بەهای راستەقینەی نەبووە

 و پایە گۆڕیوەتەوە.و پلەو دەسەڵاتخۆی بە پارە

محەمەد كوردۆ وەك شاعرێك چی بەو گەنجانە دەڵێت كە لە سەرەتای ئەزمونێكی سەرەتایدان  -

 ن؟و منداڵی كوردستانێكی زامدار

و دەتوانێت وەڵام: بەو گەنجانە دەڵێم نوسین یەكێك لە دروستترین رێگاكانی رزگاریی مرۆڤە*

و هیوای سەركەوتنتان باشترین دەرمانی وڵاتە بریندارەكەتان بێت، بە گەرمی دەستتان دەگوشم

و هەرگیز و بەرچاوتان روون بێتو تەمەننا دەكەم بە عەشقێكی قوڵەوە بنوسنبۆ دەخوازم

و هیچ هێزێك نەتوانێت ساردتان و رۆڵی نوسینی راستەقینە نەبێتمانتان لە گەورەییگو

 بكاتەوە.



(ی 73و لە ژمارە )ئەم دیدارە لەلایەن رۆژنامەی )سۆڵیدارێتی خوێندكاران(ەوە ئامادەكراوە*

 هەمان رۆژنامەدا، بڵاوكراوەتەوە.

 

 

 شاعیرێك لێوانلێو لەخەمی

 نیشتمان و جوانیی وشە

 

 20محەمەد كوردۆ یەكێكە لەو شاعیرە هەست ناسكانەی نێو دنیای شیعر، كە ماوەی زیاتر لە 

 و نیشتمانی لەكۆڵ ناوە.و میللەتو جوانیساڵە لەرێگەی وشەكانییەوە خەمی مرۆڤ 

و خۆشەویستی سەرجەم مرۆڤایەتی لەدوو و نیشتمانكوردۆ بەزمانێك دەنوسێت كە خەمی خۆی

 ەنگبدەنەوە.توێی وشەكانییدا ر

و هێمنی دەبەخشێتە ئەو دەیەوێت لەرێی شیعرەكانییەوە پێمان بڵێت: شیعر دەریایەكە لەجوانی

 مرۆڤ.

 و سێكتێبی چاپكراوە 8و خاوەنی (ەوە دەستی بەبڵاوكردنەوە كردووە1988كوردۆ لە ساڵی )

مانگانەی كتێبیشی ئامادەن بۆ چاپ. ئێستا سەرنوسەری گۆڤاری )هەنار(ە كە گۆڤارێكی 

 ژمارەی لێبڵاوكراوەتەوە. 29و ئەدەبیی هونەریی روناكبیرییە

*** 

و قوڵ زنار: دەڵێن زۆرجاران شاعیرەكان كەدەنوسن ئەوەندە باكگراوندی فكریی

 و ساكار، ئایا ئەمە راستە؟بەشیعرەكانییانەوە دیارنییە، جگە لەچەند وشەیەكی سادە

هەرگیز ناتوانێت بەیەكەوە قسە لەسەر هەموو  و مرۆڤكوردۆ: پرسیارەكەت زۆر شمولییە

ئێمەش وەك هەموو میلەتانی دیكەی دنیا شاعیرمان هەیە هیچ  شاعیرەكان بكات. بەڵێ

باكگراوندێكی فكریی نییە. بەڵام شاعیریشمان هەیە خاوەنی باكگراوندێكی فكریی قوڵە. 

یەك شاعیریش بە  قسەكردن نەك لەسەر ئەزمونی هەموو شاعیران، بگرە لەسەر ئەزمونی

شێوەیەكی گشتیی، ئاسان نییە. چونكە هەرگیز هەموو شیعرەكان وەكو یەك نیین تاكو وەكو 

یەك قسەیان لەسەر بكەین. ئەگەرچی كەسێكی وەكو ئەدۆنیس هەبوونی فكر لە شیعردا بە 

و پێویستییەكی سەرەكیی دەزانێت، بەڵام بەبڕوای من مەرجی سەرەكیی شیعر بەر لەهەر شتێك

و وای هەر شتێكیش شیعرییەتە، ئیدی دەكرێت ئەو شیعرییەتە لە فكر بەرهەمهێنرابێتد

و دەشكرێت لەدەرەوەی فكر بەرهەمهێنرابێت. دەكرێت لەدەقێكی سادەدا بەرهەمهاتبێت

 دەشكرێت لە دەقێكی ئاڵۆزدا بەرهەمهاتبێت.



ش دەنوسیت، ئەمە زنار: تۆ لەم نێوەندەدا بەشاعیر ناسراویت، كەچی جارجار لێكۆڵینەوە

 بۆچی؟

و شیعریشم لەهەموو و بەردەوامیشم لەسەر شیعرنوسینكوردۆ: من بەشیعر دەستمپێكردووە

شتێك زیاتر خۆشدەوێت. بەڵام دەكرێت بپرسین: مرۆڤ بۆچی دەنوسێت؟ رەنگە ئەم پرسیارە 

ۆ خۆم و هەر كەسە بۆ شتێك یان بۆ چەند شتێك بنوسێت. من بلای هەر كەسە وەڵامێكی هەبێت

نوسین وەكو رێگایەك دەبینم كە دەتوانێت مرۆڤ لە دوو ئامانجی گەورە نزیكباخەتەوە، یان 

و ئامانجی هیچ نەبێت وابزانێت لەو دوو ئامانجەی نزیك دەخاتەوە. ئامانجی یەكەم بەجوانییە

و بۆ بەردەوامبوونی ژیان. بێگومان نە گەیشتن دووەمیش دۆزینەوەی مانایەكە بۆ ژیان

و نە دۆزینەوەی مانایەكیش بۆ ژیان تەنها لە رێگای نی تەنها لەرێگای شیعرەوە دەبێتبەجوا

و خۆتەرخانكردن بۆ بوارێكی دیاریكراو شیعرەوە بە ئەنجام دەگات. من بڕوام بەپسپۆڕێتیی

هەیە، بەڵام بڕوام بەوەش هەیە كە مرۆڤ دەتوانێت بۆ گەیشتن بە ئامانجەكانی، لەرێگایەك 

و خەون بە ێنێت. من وەكچۆن دەتوانم لەرێگای شیعرێكەوە هەست بەجوانی بكەمزیاتر بەكاربه

مانایەكەوە ببینم بۆ ژیان، هەر ئاوهاش دەتوانم لەرێگای قسەكردن، یان نوسین لەسەر 

و هەمان خەون ببینم. دواجار ئەو شیعرێك، چیرۆكێك، رۆمانێكەوە، هەمان هەستم هەبێت

ی دەقێكە، رەنگە جیاوازییە گەورەكەی ئەوە بێت كە ئەمیان لێكۆڵینەوەیەش كە دەینوسم بۆ خۆ

لەرێگای دەقێكی دیكەوە دێتەبوون. وەكچۆن دەق جوانیی خۆی هەیە، هەر ئاوها نوسینیش 

لەسەر دەق، جوانیی خۆی هەیە. پاڵنەرێكی گەورە لەوەدا كە من لێكۆڵینەوەی ئەدەبیی دەنوسم، 

كەم ئەو دەقەی لەسەرم نوسیوە بووە بەبەشێك لە ئەوەیە كە دوای هەر لێكۆڵینەوەیەك هەستدە

و لاوكی و منیش بووم بەبەشێك لەو. من ئێستا بەرگی دووی دیوانی لەتیف هەڵمەتمن

و و غەزەلنوسی بەختیار عەلیو لەغوربەتای حەمە عومەر عوسمانهەڵەبجەی رەفیق سابیر

بەشێك لەوان دەزانم. و خۆشم بەزۆر دەقی دیكەش كە لەسەرم نوسیون، بە بەشێك لەخۆم

و پڕ لەجوانییە. زۆر خۆشە مرۆڤ رێگایەك و پڕ لەچێژئەمەش بەراستی هەستێكی خۆش

و جوانییەكانیش بكات بەبەشێك لەو. پاشان من بڕوام بدۆزێتەوە بیكات بەبەشێك لە جوانییەكان

تخۆشی وایە كە پسپۆڕێتیی گرنگە، بەڵام لەو گرنگتر ئەوەیە هەر كەسێكمان باشی نوسی دەس

و خراپی نوسی پێیبڵێین راوەستە خراپت نوسی. مەبەستم ئەوەیە كارێك بكەین نوسین لێبكەین

 و لەسەر چیم نوسیوە.سەنگی مەحەك بێت، نەك ئەوەی من خۆم چ كارەم

زنار: شیعرەكانت لەرووی رەخنەوە، كەمتر ئاوڕیان لێدراوەتەوە، ئایا شیعرەكانت 

 می هاوڕێیەتی زیاتر دەور دەبینێت؟دەنگدانەوەیان نەبووە، یان قەڵە

و یەكەمین بە ناونیشانی )خورپەی ناخ(، بڵاوبۆوە 1991كوردۆ: نامیلكەی یەكەمم كە ساڵی 

و چەند مایكرۆ شیعرێكی لەخۆگرتبوو، نامیلكەی بەرباخەڵ بوو لە شیعری كوردییدا

نەی بینییان دەنگدانەوەیەكی باشی هەبوو. دەستخۆشییەكی زۆرم لێكراو زۆربەی ئەو كەسا

و جیاوازە. دەتوانم چەند ناوێكت لەو كەسانە پێبڵێم: لەسەر ئەوە هاوڕابوون كە شتێكی تایبەت

و وتی: من ئەم نامیلكەیەم لەبەرگ لەتیف هەڵمەت لە كۆڕیكدا نامیلكەكەی لەگیرفانی دەرهێنا

دوو شیعری و بەیەكێك لە نامیلكە جوانەكانی شیعری كوردی دەزانم. دوای ئەوە یەك گرتووە

و لە و لە خەباتدا بڵاویكردەوە، لەم دواییانەشدا وتارێكی لەسەر نوسیلێكرد بەعەرەبی

و لە بانەڕۆژدا بڵاویكردەوە. كەمال غەمبار وتارێكی لەشێوەی نامەیەكدا لەسەر نوسی



گەلاوێژی نوێدا بڵاویكردەوە. تیایدا نوسیبووی: ))بەر لەخوێندنەوەی هۆنراوەكانت، ئەم 

ەت كە بەمجۆرە نامیلكەشیعری بەرباخەڵت خستۆتە بەردەم خوێنەر ، كارێكی هەنگاو

و دەسپێشخەرییەكی باشە. تۆ لە رێگەی ئەم نامیلكەیەدا وەك شاعیرێكی لێهاتوو داهێنەرانە

رەگی شیعرەكانت بەخاكی شیعری كوردییدا رۆدەچن((. زایەر رۆژبەیانی لەدیدارێكی 

هەر لەسەرەتاوە داهێنەر بوو، شیعری كورتی برەو هەفتەنامەی )پرس(دا وتی: ))كوردۆ 

و لە پێدا((. عەبدوڵا تاهیر بەرزنجی چوار كۆپلەی لەو مایكرۆ شیعرانە كردووە بە عەرەبی

و حەمە و رەفیق سابیرئەنتۆلۆگیای شیعری نوێی كوردییدا بڵاویكردۆتەوە. ئازاد عەبدلواحید

و و جەلیل كاكەوەیسو ئەرخەوانیزادەو قوبادی جەلو حەمە عومەر عوسمانكەریم عارف

و نوسەری دیكە ئیعجابی خۆیان بۆ ئەو و دەیان شاعیرو رەنج سەنگاویرۆژ هەڵەبجەیی

شیعرانە بۆ دەربڕیووم. دواتریش زۆر كەس لەسەر شیعری منیان نوسیووە، لەوانە: لەتیف 

انەی پایزیشی و چرپەی دڵی نوسی، لەسەر ئەفسهەڵمەت، جگە لەوەی لەسەر خورپەی ناخ

نوسی. لەتیف فاتیح فەرەج، حەمە كاكەڕەش، رۆژ هەڵەبجەیی، سیروان ناشاد، سمكۆ 

و...هتد. محەمەد، عەبدوڵا مەحمود، ئەنوەر حوسێن، ئەسعەدی لوڕی زادە، ئامانج شارباژێڕی

بێگومان مەرجیش نییە هەموو شیعرێك، یان هەموو دیوانێك، لەكاتی خۆیدا لەسەری 

و ر روودەدات شیعرێك، یان دیوانێك چەندین ساڵ بەسەربڵاوبوونەوەی خۆیبنوسرێت. زۆرجا

و هەوڵی دەرخستنی بەسەر مردنی خاوەنەكەشیدا تێدەپەڕێت، ئینجا لەسەری دەنوسرێت

و بەر لەهەر و جوانییەكانی دەدرێت. گرنگ ئەوەیە مرۆڤ لەگەڵ خۆیدا راستگۆ بێتپێكهاتە

 و بزانێت چی دەكات.ی هەبێتكەسێكی دی خۆی بڕوای بەكارەكانی خۆ

 ؟و تیایدا پاڵەوانێكت دروستكرد دەیبەخشیتە كێزنار: ئەگەر شیعرێكت نوسی

و ئەو وتەیە بیری خۆم دەهێنمەوە كوردۆ: ئەگەر پاڵەوانەكە ژنێكی جوان بوو دەیبەخشمە خۆم

خۆی نەبێت((. كە دەڵێت: ))پیاو دەتوانێت ژنێكی جوان لە هەموو پیاوەكانی دنیا بپارێزێت، لە 

 ئەگەر ژنێكی جوانیش نەبوو ئەوە دروستی ناكەم.

و بڵاودەكەیتەوە، هەست ناكەیت ئەمە و زیاتر دەنوسیتزنار: بەم دواییانە زیاتر چالاكیت

 و فكرتەوە؟و هۆشگۆڕانێكە لەرووی هەست

و و بە نوسینكوردۆ: بێگومان دەبێت بگۆڕێین، بەڵام گۆڕان پەیوەندی بەچالاكی زیاتر

بڵاوكردنەوەی زیاترەوە نییە. من وەكو خۆم هەرگیز ئەوەم بۆ گرنگ نەبووە زۆر دەنوسم یان 

و و چۆنی دەنوسم. دواجاریش ئەوەی بڕیار لەسەر رادەكەم، ئەوەم بۆ گرنگ بووە چی دەنوسم

 و مێژوون.ئاستی گۆڕانی ئێمە دەدات، خۆمان نیین، بەڵكو خەڵك

رەیان لەم نێوەندەدا داگیركردووە، ئایا توانیویانە رەوتی ئەدەبی زنار: گەنجەكان پانتاییەكی گەو

 كوردی بەرەو پێشەوە ببەن؟

و بە یەك و گەنجەكان هەموو یەك ئاستیان نییەكوردۆ: ئەم پرسیارەش دیسان زۆر شمولییە

دەبێت بتوانن ئەم ئەدەبە  شێوە نانوسن، تاكو بەیەكەوە قسە لەبارەی هەموویانەوە بكەین. بەڵێ

و زیندووە. پێویستە هەمیشە بەرەو پێشەوە ببەن، ئەگینا ناتوانین بڵێین ئەدەبی كوردی لەشساخ



و هەوڵبدەن وەكچۆن خوێنی خۆیان و بزوێنەری هەموو بوارەكان بنگەنجەكان هێزی گەورە

 قوڵپدەدات خوێنی كارو بەرهەمەكانیشیان بە هەمانشێوە قوڵپبدات.

 

 

 

 

 

(ی گۆڤاری )زنار(دا 20و لەژمارە )بوار محەمەد یوسفەوە ئامادەكراوەئەم دیدارە لەلایەن رێ*

 بڵاوكراوەتەوە.

 

 

 

 

 

 

 

 

 

 

 

 تێبینی:

و لە ئەم شیعرانە بەرهەمی چەند ساڵێكی جیاجیان، كە لەكۆتایی نەوەدەكانەوە دەستپێدەكەن

و بڵاوكراونەتەوەو گۆڤارەكاندا دا تەواو دەبن، بەشێكی زۆریان پێشتر لەڕۆژنامە2008

 بەشێكیشیان بۆ یەكەمجار لەم نامیلكەیەدا بڵاو دەبنەوە.



دەكەم، وێنەكانی ناو چاوم، ژیربوونەوە،  ئەم شیعرانەش: )نیشتمان، نازانم چاوەڕوانی كێ

و دار، جاران/ ئێستا، رۆژی حەشر، خەوی مەرگ، ناو، دیكتاتۆر(، لە دیوانی )ژنێك دەمرێ

 چاپكراوە. 2005ا بڵاوكراونەتەوە كە ساڵی پیاوێك بەچراوە نایە(د

